
Luonddutiippaid áittavulošvuohta 2018 

Duottarluonddus oidnojit jo dálkkádatnuppástusa váikkuhusat 

Dálkkádatnuppástus dahká duottarguovllus beahcevuvddiid unnánaš ovdáneami, 
lagešvuovderoasuid lassáneami ođđa mihttárbeaiveloddešlájaid leavadettiin guovlluide ja 
muohtaáiggi oatnuma.  
 
Duottarjalgadasat ja lagešvuovddit hálddašit davimus Lappi. Duottarguovllut leat maiddái eará sajis Lappis 
ja Koillismaas, máttimussan Iso-Syöte Pudasjärvis. Áittavulošárvvoštallama oktavuođas gárvvistedje 
ovttaskas dási ráddjema Suoma duottarguovlluin. 

 

Duottarluonddutiippain ráhpadis goalmmádas áittavuložat 

Árvvoštallamiin sirrejedje 53 duottarluonddutiippa, maid oktasašviidodat lea 1,3 miljon hektára. 

Duottarluonddutiippain 20 dahjege 38 % árvvoštallojedje áittavuložin. Oassi lea measta seammá maiddái 

duottarluonddutiippaid oppalašviidodagas. 

 

 
Jasat leat eanemus áittavullosaš duottarluonddutiippat. Alla váriid badjevilttiin lean vuollegis šattolaš jasat 

bivlet dábálaččat easkka suoidne-borgemánus. Jassa Bállás-Ylläsduoddara álbmotmeahcis. Govva: Arto 

Saikkonen. 

Áittavuollásaš duottarluonddutiippat leat jasat ja lagešvuovddit. Njealjátoassi duottarluonddutiippain (13 st.) 

árvvoštallojedje čalmmis dollojuvvot, muhto daid viidodat gokčá sulaid beali buot duottarluonddutiippain. 

Čalmmis dollojuvvon leat eandalii máŋggat viiddesviidodaga duottarguolbbatiippat. Seailu 

duottarluonddutiippat leat 20 (38 %), muhto daid viidodat lea dušše 6 5 duottarluonddutiippaid 

oppalašviidodagas. Seailut leat ovdamearkan buot duottarlásis- ja duottarjuovvatiippat, oktilaš 

goahccevuovdeavádaga davábealde lean sierravuovddit ja oassi duottarniittuin. 

 

Ovddit, 10 jagi áigi ollašuhtton árvvoštallamii veardidettiin eanet áittavuložat leat jasat ja lagešvuovddit. 

Daid dili árvvoštalle duođaid nuppástuvvan dan lassin, ahte maiddái árvvoštallanmeannudeami nuppástus 

ja dieđu lassáneapmi váikkuhedje áittavulošluohká bajideapmái. Dáid luonddutiippaid ovdánanhálti 

árvvoštallui ain headjut. 

 

Dálkkádatnuppástusa ja guohtundeaddaga oktasašváikkuhus mearkkašahtti 

Dálkkádatnuppástusa ja bohccuid guođoheapmi ja daid oktasašváikkuhusat leat eanemus mearkkašahtti 

duottarluonddutiippaid dillái váikkuhan dahkkit. Dálkkádaga liegganeami mielddisbuktán 



goahccevuovderájá sirdašuvvan duottarguovlluide ja jalgadasa miesttaluvvan. Lagešvuovderoasut šaddet 

dábáleabbon, go garra dálvebuollašiid geahppánettiin ođđa beaiveloddešlájat levvet guvlui. Muohtaáigi 

oadnu, mii dahká jasaid viidodaga gáržuma. Duollu hedjonettiin duollu gáibidan luonddutiippaid dilli 

hedjona. 

 
Suoldnemihttárroasut Gálddoaivvi meahcceguovllus Ohcejogas. Govva: Arto Saikkonen.  

 

Bohccuid guođoheapmi gullá duottarguovllu lundui. Garra birrajagi guođohandeatta goittotge heajuda 

máŋggaid, eandalii goike jeageleatnama duottarluonddutiippaid dili. Garra geasseguođoheapmi heajuda 

lagešvuovddi ođasmuvvama. Govttolaš guođohandeaddagis leat maiddái oiddolaš váikkuhusat šlájaid 

máŋggahámatvuhtii eandalii vehkkes luonddutiippain. 

 

Mearkkašahtti lea guođoheami oktasašváikkuhus dálkkádatnuppástusain. Dás ovdamearkan leat 

lagešvuovddit, main dálkkádatnuppástusa čuovvumuššan leat eanet ja viidábut mihttárbeaivelottiid dahkan 

roasut.Geasseguohtunguovlluin soahkevuvddiid ealáskan mihttárroasuin lea šaddan váttisin, go bohccot 

borret vesáid, dalle soahkevuvddiid ođasmuvvan estojuvvo. Dát mielddisbuktá gulul soahkevuvddiid 

jávkama. 

 



 
Beahci leavvá duottarguovllus Leammi álbmotmeahcis. Govva: Arto Saikkonen 

Dálkkádatnuppástus ja guođoheapmi sáhttet váikkuhit maiddái jorggubeliid ja kompenseret nubbi nuppi 

váikkuhusaid. Ovdamearkan varrasut duottarguolbaniin ja duottarniittuin bohccuid guođoheamis sáhttá leat 

oiddolaš váikkuhusa, go dat sáhttá njoahcudit luonddutiippa gitta šaddama ja bajásdoallat šlájaid 

máŋggahámatvuođa. Go olles duottarguovlu lea boazodoalu anus, guođoheamis lea muhtunlágan juogo 

oiddolaš dahje eahpeoiddolaš váikkuhus measta buot luonddutiippaide. 

 

Doaimmat dili buorideapmin ja ollislaš eanageavaheami plánen 

Duottarluonddutiippaid seailun gáibida dálkkádatnuppástusa njoahcudeapmái sikten doaimmaid 

beavttálmahttima. Dutkama galgá ain eanet siktet duottarluonddu máŋggahámatvuođas dáhpáhuvvan 

nuppástusaid čuovvumii sihke dáid nuppástusaid sivaid ja váikkuhusaid čielggadeapmái. Fámolaš 

guođohandeaddaga dahkan vahágiid geahpedeapmin duottaráššedovdijoavku evttoha guođohandeaddaga 

muddema ja guohtonlotnašuvvama gárggiideami. Garra šaddan Lappi turismmas, luondduváriid 

ávkkástallan ja eará eanageavahanhámit lasihit mearkkašahtti vugiin eanageavahandeaddagiid sierra 

guovlluin duottarguovllus. Duottarluonddu ja dili galgá goittotge dorvvastit ollislaš eanageavaheami 

plánemiin. 

Lagešvuovddit leat geahppánan duottarmihttára ja suoldnemihttára roasuid dihtii ja daid einnostit 

ain geahppánit beazi unnánaččaid leavvama mielde. 

 

 

Áittavullosašárvvoštallama oktavuođas gárvvistuvvui ovttaskasdási ráddjen Suoma 

duottarguovllus. 

 


